
᭙᭑

ᬭᬶᬂᬲᬂᬗᬫᬗ᭄ᬓᬸᬦᬵᬕᬭ᭞ᬧᬸᬧᬸᬢ᭄ᬲᬵᬫ᭄ᬧᬸᬦ᭄ᬩᬩᬯᭀᬲᬾ᭞ᬢᭀᬂᬜᬦ᭄ᬤᬂᬫᬮᬶᬄᬧᬜ᭄ᬚᬗᬂ᭞ᬭᬾᬄᬲᬵᬫ᭄ᬧᬸᬦ᭄ᬲᬫᬶᬮᬲ᭄ᬬ᭞ᬩᬾᬜ᭄ᬚᬗᬦ᭄ᬫᬮᬶᬄᬓᬯᬸᬯᬸᬲ᭄᭞ᬲᬂᬫᬦ᭄ᬢᬸᬓ᭄ᬓᬲ᭄ᬯᬾᬘ᭄ᬙᬧᬸᬭ᭟ᬧᬗᬶᬭᬶᬂᬲᬵᬫ᭄ᬧᬸᬦ᭄ᬘᬸᬫᬯᬶᬲ᭄᭞ᬲᭂᬫᭂᬗᬦ᭄ᬲᬵᬫ᭄ᬧᬸᬦ᭄ᬫᬫᬵᬃᬕ᭄ᬕᬶ᭞ᬲᬓᬾᬂᬧᬤᬸᬓ᭄ᬯ

ᬦ᭄ᬫᬕᬬᭀᬢ᭄᭞ᬳᬶᬤᬲᬂᬫᬡᬶᬓᬶᬂᬧᬸᬭ᭞ᬫᬥᬾᬯᬢᬶᬗᬶᬭᬶᬗᬂ᭞ᬫᬋᬫ᭄ᬩᬢ᭄ᬢᬍᬃᬭᬶᬂᬧᬸᬗ᭄ᬓᬸᬭ᭄᭞ᬫᬭᬾᬭᭀᬤ᭄ᬫᬮᭀᬦᬮᭀᬦᬦ᭄᭟ᬫᬥᬾᬲᭂᬓᬃᬜᭀᬫᬦ᭄ᬲᬭᬶ᭞ᬲᬳᬫᬓ᭄ᬢᬧᬘᬦᬗᬦ᭄᭞ᬗᬸᬦ᭄ᬗᬸᬦ᭄ᬲᭂᬤᬶᬄᬩᭂᬗᭀᬂᬩᭂᬗᭀᬂ᭞ᬢᭀᬮᬄᬢᭀᬮᬶᬄ

ᬩᬶᬮᬂᬤᬗ᭄ᬓ᭞ᬫᬗᭂᬦᬂᬓᬵᬫᬚᬬ᭞ᬗᬭᭀᬤ᭄ᬫᬫᬵᬃᬕ᭄ᬕᬶᬭᬶᬂᬧᬸᬗ᭄ᬓᬸᬭ᭄᭞ᬲᭂᬩᭂᬢ᭄ᬦᬶᬗ᭄ᬕᬮᬶᬦ᭄ᬧᬤᬸᬓ᭄ᬯᬦ᭄᭟ᬫᬾᬦ᭄ᬧ᭄ᬭᭀᬤᭀᬂᬩᬗ᭄ᬕᬶᬗᬸᬮᬧᬶᬦ᭄᭞ᬤᭀᬂᬳᬾᬗ᭄ᬕᬮᬂᬚᬫᬚᬮᬦ᭄᭞ᬚᬮᬦᬾᬮᬩᬸᬄᬫᬲᭂᬭᭀᬤ᭄᭞ᬢ᭄ᬯᬭᬳᬤᬮᬓᬃᬦᬦ᭄ᬤᬦ᭄᭞ᬫᬾᬦ᭄ᬲᬗ᭄ᬓᭀ

ᬮ᭄ᬳᬶᬚᬸᬦᬫ᭄ᬧ᭄ᬭᬢ᭄᭞ᬤᭀᬂᬗᬸᬤᬤᬤᬢᬭᬸᬗᬸ᭞ᬤᭂᬫᭂᬦ᭄ᬲᬦ᭄ᬜᭂᬗᬳᬶᬦ᭄ᬢᬶᬫ᭄ᬧᬮ᭄᭟ᬢᬦ᭄ᬓᭀᬘᬧᬦ᭄ᬲᬂᬫᬫᬵᬃᬕ᭄ᬕᬶ᭞ᬯᬮᬾᬦᬶᬦ᭄ᬧᬸᬦᬂᬘᬭᬶᬢ᭞ᬓᬵᬫᬚᬬᬭᬶᬂᬧᬢᬸᬭᭀᬦ᭄᭞ᬓᬦ᭄ᬢᬸᬦ᭄ᬩᭂᬗᭀᬂᬧᬤᬾᬯᬾᬓᬦ᭄᭞ᬫᬗᭂᬦᬂᬲᬂᬫᬫᬵᬃᬕ᭄ᬕ᭞ᬫᬲᭂᬮ᭄ᬲᭂᬮᬦ᭄ᬢ᭄ᬯᬭᬦᬸᬢᬸ᭠

